
Tórshavn, 2. februar 2011
Viðv. uppskoti til løgtingslóg um jarðhitaskipanir
Kommunusamskipan Føroya (KSF) hevur fingið uppskot um løgtingslóg um jarðhitaskipanir til hoyringar frá Vinnumálaráðnum. Hoyringsfreistin er 2. februar.

KSF hevur ikki nakað ímóti, at boring til jarðhitaskipanir kemur í eina skipaða legu. Kortini undrast KSF á, hví tað er so átrokandi at lógarregulera jarðhitaskipanir burtur úr øðrum orkuskipanum.

Í mun til tað meira prinsipiella vil KSF mótmæla, at tað ikki eftir hesum lógaruppskoti longur skal vera kommunali byggimyndugleikin, men landsstýrismaðurin (í praksis Jarðfeingi), ið gevur loyvi til  jarðhitaskipanir. Tað er sjálvsagt natúrligt, at landsstýrið og Løgtingið gera yvirskipaðu reglurnar á økinum, og ein stovnur sum Jarðfeingi ger skrá yvir borihol og annars veitir kommunum og umsøkjarum tekniska ráðgeving. Kortini er ongin orsøk til, at sjálvur avgerðarmyndugleikin verður tikin frá kommununum. Málsviðgerð av umsóknum um jarðhitaskipanir er neyvan so tekniskt vitunartung, at kommunurnar ikki sjálvar kunnu varðveita avgerðarmyndugleikan. Tað snýr seg eisini um eitt øki, sum á so mangan hátt er knýtt at byggimálsviðgerð við krøvum um frástøðu og samskipan av innanhýsis rættindunum hjá grannum o.l. Nógv talar tí fyri, at kommunurnar varðveita  avgerðarrættin á økinum.

Í mun til okkara meiru ítøkiligu viðmerkingar so verður sagt undir undiryvirskriftini “Trygdaratlit”, s. 6 – í sambandi við almennu viðmerkingarnar – at neyðugt er at seta krøv um, at brunnborarar hava neyðug sertifikat. Í hesum sambandi metir KSF, at tað eisini er neyðugt, at krøvini verða objektiv og standardiserað í mest møguligan mun, so somu standardir verða galdandi fyri allar installatørar/handverkarar.
Spurningur er eisini, um áseting av reglum um gjald fyri viðgerð av umsóknum í § 4, stk. 3, eisini er galdandi fyri viðgerð hjá kommunala myndugleikanum. Vónandi er tað so, tí tað er komið fyri, at lógarheimild er fingin til vega fyri gjald til landsmyndugleikan, men ikki fyri útreiðslur hjá kommunala myndugleikanum. Hatta er sjálvandi mest aktuelt í sambandi við eina komandi kunngerð, men kortini viðkomandi at gera vart við longu nú.

Eftir tí myndugleikabýtinum, sum landsstýrismaðurin skjýtur upp í § 5 – og sum KSF ikki er samt í – skal landsstýrismaðurin senda umsóknir um loyvi at gera eina lodrætta jarðhitaskipan til ummælis hjá kommununi. Men ongin orsøk er til at undantaka vatnrættar jarðhitaskipanir, tí eisini hesar kunnu hava stóra ávirkan á byggi- og býarskipanarætlanir hjá kommununum, t.d. í sambandi við staðseting av spillivatnsskipanum.
Í almennu viðmerkingunum verður sagt, at frástøðan ímillum jarðhitabrunnar sum meginregla skal vera minst 20 metrar. Neyðugt er kortini eisini at taka atlit til frástøðu til matrikulmørk og ikki bara til frástøðuna millum boriholini.

Støða má takast til, um servituttur eigur at lýsast á ognina/matrikulin, har jarðhitaskipan er gjørd.

Sambært talvu 1 undir almennu viðmerkingunum eru ongar fíggjar-/búskaparligar avleiðingar fyri kommunalar myndugleikar fyri umsitingarliga viðgerð av umsóknum um loyvi til jarðhitaskipan. Hetta er neyvan rætt. Roknast má við fíggjarligum avleiðingum av umsitingarligu viðgerðini, eisini hjá kommununum.

Vinarliga vegna Kommunusamskipan Føroya.
Gunvá við Keldu
/Bárður Larsen
Forkvinna
ráðgevi 

